
چەنــدە نەخــش و دیزاینــی جلوبــەرگ گرنگــە، رەنگەكەشــی 
ئەوەنــدە و بگــرە زیاتــر گرنگــە بۆ ئەوەی بتوانیت دەســتە جلێكی 
جــوان و رازاوە لەبــەر بكەیــت. كاتێــك روو دەكەیتــە هەڵبژاردنــی 
جلێــك، ئاراســتەی بینینــت ســەرەتا بۆ رەنگەكەی دەچێ، پاشــان 
ســەیری نەخش و شــێوازەكەی دەكەیت، چونكە دەستنیشــانكردنی 
رەنــگ لــە پێش هەمــوو هەنگاوەكانی پەســەندكردنی جلوبەرگە، 
مــاوە مــاوەش دیزاینەرانی جلوبەرگ، یەكێك لە رەنگەكان دەكەنە 
شــاڕەنگی جلوبەرگــی ئــەو وەرزە، یــان ئــەو ماوەیــە. لــە دواترین 
هەڵبژاردنــی رەنگــەكان كە مۆدی ســەرەتای ســاڵی )2016(یە، 
ماركەی پرادا، بۆ جلەكانی رەنگی زەردی وەك رەنگی سەرەكیی 
داناوە، هەرنەوەك تەنیا ئەو رەنگە بەڵكو لق و پۆپی ئەو رەنگانەی 
دیكــەش كــە نزیكــن لــە زەرد، واتــە زەردی كاڵ و تــۆخ، رەنگــی 
لیمۆ، زەردی رەنگی خۆر، هەندێ جاریش زەردی تێكەڵ لەگەڵ 
رەنگی سەوز، بەڵام مەرجە زەردەكە زاڵ بێت بە سەر سەوزەكەدا، 
تا ببێتە زەردی بە بریقە، پێكهاتەی ئەو رەنگە لە هەردوو بەشی 
جلەكانــی ســەرەوە و خــوارەوە دادەنرێــت، واتــە دەتوانــی چاكێــت و 
بلــووز و بــۆدی و قەمیسەكەشــت لــە رەنگــی زەرد 
بێــت، یان پانتۆڵ و جینز و تەنوورەیەكی 
زەرد لەبــەر بكەیــت، ئــەو جلــە زەردە 
لەگــەڵ جلەكانی لــە رەنگ رەش 
و ســپی و رەساســی و پورتەقاڵی 
دەگونجێــت و تەنانــەت دەتوانــی 
رەنگــە  لــەو  ئێكسســوارەكانیش 
هەڵبژێریــت تا مۆدێكی نایابت 
لــە رەنگــی زەرد بــۆ 
درووست  خۆت 

بكەیت.

هەنگاوەكانی خۆشی 
و خۆشەویستی نێوان 
هاوسەران

خانمانــی دایــك و كچانــی بەرپــرس لــە جوانكــردن و گرنگیــدان 
بــە منــداڵان، پێویســتە بــە وریایــی و كارامەیــی جلوبــەرگ و 
كەرەســتەكانی منــداڵان هەڵبژێــرن تــا جــوان و رازاوە بــن. پۆشــاك 
وجلــی منــداڵان، تــا چەنــد جــوان و رازاوە بــن، گوزارشــت لــە 
دەســتڕەنگینی و كارامەیــی تــۆی خانــم دەكات، چونكــە جوانــی 
منــداڵان لــە بەرچاوانــە و كاتێــك منداڵەكــەت پــاك و بــە جلێكــی 
جوان پۆشــتە دەبێ، ئیدی هەموو دەڵێن، دایكێكی دەســتڕەنگینی 
هەیــە، هەنــدێ جاریــش دایــكان و كابــان و كچانی مــاڵ، زۆر بە 
ئەســتەم جلوبــەرگ و پۆشــاك بۆ منــداڵان هەڵدەبژێرن و دوودڵیش 
دەبن لە دەستنیشــانكردنی كەرەســتەیەك، بۆیە تۆی خانم پێویســتە 

دوو لایــەن لــە هەڵبژاردنی پۆشــاكی منداڵەكەت بەدی 
بكەیــت، یەكەمیــان: دەبــێ جــل و پۆشــاكی منــداڵان 

گــەرم و گوڕ بێت و منداڵەكەت لە ســەرما 
بپارێــزێ، دووەمیــش: وا چاكــە جگــە لە 
گەرمكردنەوە، جوان و سەرنجڕاكێش بێت. 
لــەم وەرزەی ســەرما و ســۆڵەدا، وا جوانە 
جلێكی پۆشــتە لەبــەر منداڵەكەت بكەیت، 

لــە بیریش مەكــە پێڵاوێكی رەنگاوڕەنگ و 
جــوان لــە پێیــان بكەیــت، تا قــاچ و پێیەكانی 

گــەرم بكاتەوە. هەروەهــا مۆدێكی نایاب بێت و 
لەگەڵ جلوبەرگەكانیدا گونجاو و شیاو بێت.

چەندین هەنگاو و كاری ســادە و ســاكار هەن، كە پێوەندی نێوان 
هاوســەران و خۆشەویســتیان بــەرەو باشــتر دەبەن، ئــەو هەنگاوانەش 
پێویســتن بــۆ ئەوانــەی دەیانــەوێ لە بەردەم كەســانی خۆشەویســت 
و هاوســەرانیان خۆشەویســت و جێــی متمانــە و تێگەیشــتن بــن، كە 
وەك كلیلێك بۆ دەركەوانی خۆشــی و خۆشەویســتی بەكاردەهێندرێن 
تەنانەت ئەگەر كێشــە و ناكۆكیش هەبێت، چارەســەر دەكرێن. لێرەوە 

ئاشنای ئەو هەنگاوانە بە: 
- هەنــدێ جــار هاوســەرت، یــان كەســی خۆشەویســتت رەنگــە 

ئاگادارت نەبێ و فەرامۆشــت بكات، نابێ راســتەوخۆ گلەیی و 
گازاندنــەی لــێ بكەیــت، چونكە رەنگە خەریكــی كار و ئەرك و 
گرفتێك بێت، چاكتر وایە بە هێمنی و بە زیرەكی خۆت هۆكاری 

فەرامۆشكردنەكە بزانیت.
- رێگــە بــدە بــە هاوســەر و خۆشەویســتت بۆ گوزارشــت كردن 

لــە رەخنــە و گلەیــی و گازاندەكانــی، جــار جــارەش لێــی 
بپرســە كــە چ هەنگاوێــك، یــان كارێكــی تــۆی بە دڵ 
نییــە، تــا بتوانــن لە گرفت و ناكۆكی یەكتر تێبگەن و 

چارەسەری بكەن.
- هەندێ كات هەیە، كە كەسی بەرامبەرت نایەوێ 
باسی شتێكی تایبەتی یان گرفتێك بكات، هەوڵمەدە 
زۆری لێبكەیــت تــا قســەكە بدركێنێت، ماوەی بدەرێ 

تا خۆی بۆتی باس بكات.
- كەسانێك هەن رەنگە مەبەستیان بێت كە هەنگاوێك 

بۆ خۆشی و خۆشەویستی تۆ بنێن، بەڵام ناشزانن 
چیت پێ خۆشــە و چیت مەبەســتە، بۆیە ماوە 
ماوە لە خۆتەوە بڵێ، پێم خۆشە هاوسەرم یان 
خۆشەویســتم ئەو كارەم بــۆ بكات، تا ئەویش 

بزانێ و ئاشنای ئارەزووەكانت بێت.
- رەنگە تۆ لەو كەســانە بیت كە هەســت و 
سۆزت بەهێز بێت و كەسێكی رۆمانسی بیت، 
بــەڵام ئەو كەســە خۆشەویســتەت وا نەبێت و 
لێی نەزانێت. ئەگەر واش بوو پێویست ناكات 
بیكەیتــە ناخۆشــی و بــە گلەیــی دەریببڕی، 
چاكتــرە بیــری بهێنیتەوە كە جــاران ئەو كارە 
و ئــەو هەنگاوانەی بۆت كردووە، تا ئەویش 
هەســت بــە دۆخەكــە بــكات و هەنــگاوی 

جوانترت بۆ بهاوێژێت. 

هەندێ لە بەهرەمەندان و خاوەن بیرۆكە و كاری جوان، وەك 
سەربازی ون رۆڵ دەبینن و بەبێ ئەوەی ناودار بن و بەرچاو 
بــن، لــە هەوڵەكانیــان ســڵ ناكەنەوە و بــەردەوام دەبــن، كاتێك 
بەهرەیەكیــان هەیــە بــە هــەر چەشــنێك بێت خزمەتــی وڵاتی 
خۆیان دەكەن. نموونەی ئەو كچە ئیتاڵییەیە كە بە بێ ئەوەی 
مووچە و پاداشــتێكی هەبێ، لە خۆیەوە بیرۆكەكانی لەســەر 
دارو دیواری شارەكەی دەنەخشێنێ، ئەو كچە ناوی )ئەلیس 
پاســكوینی(یە، لە شــاری لازیــۆی ئیتاڵیــا دەژی، تەمەنی 
)25( ساڵە، بەهرەی وێنەكێشانی لە منداڵییەوە هەبووە، 
لــەو  بــەڵام 

بــوارەدا نابێتــە كەســێكی بەناوبانگ، خوێندنــی كارگێڕی 
بــۆ  ئــارەزووی  و  حــەز  ئەوەشــدا  لەگــەڵ  دەكات،  تــەواو 
وێنەكێشان فەرامۆش نەكردووه و زوو زوو وێنەیەك دەكێشێ، 
تــا گەیشــتە ئــەو بیرۆكەیەی كە بە خۆڕایــی و لە خۆیەوە 
وێنەی جوان و دڵگیر لە شــوێنە گشــتییەكانی شــارەكەی 
بكێشــێ، تــا بــە بەرچــاوی هەمووانــەوە ببێتــە تابلۆیەكــی 
نایــاب، تا ئێســتا نزیكــەی )150( وێنەی جۆراوجۆری لە 
ســەر دیــوار و شــەقامی شــارەكەی وێنــا كــردووە، خەڵكی 
شــارەكەش كە ئەو وێنانە دەبینن، دەزانن وێنەكانی ئەلیســە 
و هــەر بۆیــە لاریــان نییە لەســەر وێنەكێشــان لەســەر دار و 
دیواری ماڵ و باڵەخانەكانیان.

مێز و فەرشی ئەفسوناوی

وێنەكێشان بێ 
بەرامبەر! 

دوای ئــەوەی زانكــۆ تــەواو دەكات و هیــچ كارێكــی دەســت ناكەوێت، لە پێشووتریشــدا كاری دارتاشــی 
كەرەســتە و كەل و پەلی ماڵ دەكرد، بۆیە بڕیاری دا كە كۆمپانیایەكی دروســت كردنی كەرەســتە جوان و 
ســەیرەكان رابگەیەنێت، لە یەكەم كارە ســەیرەكانی توانی ســەرنجی هەمووان رابكێشێ، كە چەند مێزێكی 
دروســت كــردووە، كۆمەڵێــك ســیفاتی هەمــە چەشــنی هەیــە، ئــەەو كــوڕە گەنجــە لە وڵاتــی )قوبڕس( 
دەژی، لە دایكبووی )1987(ـــە و ناوی )ستیلیوس موزاریس(ـــە. كەرەستە سەیرەكانی ئەو گەنجە، 

زیاتر لە كەرەســتەیەكە، یەكێك لەو مێزانەی لە ماددەیەكی نەرم 
دروســتكردووە و دەچەمێتــەوە، واتــە دەتوانــی بیكەیتــە مێــز و 
هەروەهــا بیكەیتــە فــەرش و مافــوور، واتە ئەوەنــدە دەچەمێتەوە 

شێوەی لە مێزەوە دەبێتە رایەخ، جگە لەوەی كە شێوەی ئەو مێزانە 
بــە دڵ و ئــارەزووی خــۆت دەچەمێنێتــەوە، تا مەبەســتت بێت لە هەر 

شــوێنێكی دابنێت جێگەی ببێتەوە و كێشــەی نەبێت، بیرۆكەیەكی دیكەشی 
بەكارهێناوە، كە ژێرەوەی هەر مێز و كەرەستەیەكی كردۆتە نمایشێك، دەتوانی مێزەكە 

سەراوژێر دابنێت و نمایشێكی وێنە ببینیت.

دەســت  بــە  ناوەڕاســت  رۆژهەڵاتــی  ســاڵێكە  چەنــد 
نەهامەتــی و جەنگــی تیرۆر و شــەڕ و ئاژاوە دەناڵێنێت، 
ئــەوەی باجــی ســەرەكی دەدات هاووڵاتییــان و خەڵكــن، 
كــە مــاڵ و شــوێنی نیشــتەجێیان بەر تــۆپ و گوللەی 
شــەڕ و جەنــگ دەكەوێــت و دواجــار مــاڵ كاولبوونیــان 
بــۆ دەمێنێتــەوە. ســەرەڕای ئەو شــەڕ و ناخۆشــییە، كوڕ 
و كچێكی ســووری زەماوەندەكەیان بردە ئەو شــارەی كە 
لــە پێشــوودا لەوێــدا بەیــەك گەیشــتن و دڵ و هەســتیان 
ئاوێتــەی یەكتــر كرد، دڵیشــیان نەهات بچنە شــوێنێكی 
دیكــە زەماوەنــد بگێــرن، هەریەكــە لــە )شــیراز و نــەدا( 
خۆشەویستی یەكتر بوون و دوای ئەوەی شاری حەمسی 
ســووریایان لەبــەر شــەڕ و جەنگ جێهێشــت، بــۆ دواجار 
بڕیــاری بەیەكگەیشــتن و هاوســەری و زەماوەندیــان لەو 
شارە كاول بووە بەڕێ كرد، )شیراز( تەمەنی )27( ساڵە 
و ســەربازە و )نــەدا(ش تەمەنــی )25( ســاڵە و قوتابــی 
زانكۆیــە، ئەگەرچــی لەو شــارە شــەڕ بەردەوامــە، بەڵام 
هەریەكــە لــە بــووك و زاوا پێداگرییــان كــرد لــەوەی هەر 
هیچ نەبێ وێنەی هاوسەرییان دەبێ لە شارەكەی خۆیان 
بگــرن، دواتــر لەگــەڵ فۆتۆگرافێك بە نــاوی )جەعفەر 
مەرعی( دەچنە نێو شارەكە و لەگەڵ خەمی داڕمان و 
كەوتنی باڵەخانە بەرزەكانی شــارەكەیان، چەندین وێنەی 
جۆراوجۆریان بە خەم و پەژارەوە گرت، ئەو ماوەیەی ئەو 
بــووك و زاوایە لەو شــوێنە مانــەوە تەنیا )15( خولەكێك 
بــوو، دواتــر شــوێنی وێنەگرتنەكەیــان بۆردومــان كرا كە 

ئەوان شوێنەكەیان جێهێشتبوو.

زەماوەند و 
هاوسەری لە نێو جەنگدا

- لەم كاریكاتێرەدا، باس لەو كەسانە 
دەكات كــە هیــوا و ئاواتــی كەســانی 
دیكــە دەخــوازن، ناشــزانن كــە ژیــان و 
هەســتی ئــەو كەســانەی بەرامبەریــان 
لــە خۆیان خراپتــرە و بە رووێكی دیكە 

حاڵەتەكانیان دەبینن. 

كاریكاتێر

فەیلەســووف  ئەفلاتوونــی   -
بۆ ونبــوون لەژیان گوتوویەتی: 
لامان ئاســاییە كاتێــك منداڵێك 
دەبینیــن لــە تاریكی دەترســێت، 
بــەڵام كارەســاتی گــەورە ئــەوە 
كــە مرۆڤــی گەورە لــە ون بوون 
و تارمایــی بترســێت و چونكــە 

چارەسەری نییە.

وتـــــــــــــە

لیمــۆ، ئــەو میــوە خۆش و بەســوودەیە كــە هەمیشــە دكتۆرەكان 
پێشــنیار دەكــەن بــە بەردەوامی بخورێت، چونكە، پــڕە لە چەندین 
كانزا و ماددەی باش كە بۆ تەندرووستی مرۆڤ باشە. زانیومانە 
لیمۆ زەردە و هەمیشە بە زەردی بینراوە، ناوەوەشی هەمان رەنگی 
دەرەوەی هەیە كە زەردێكی كاڵە، بەم دواییە وادیارە لیمۆش نیازی 
وایە گۆڕانكاری لە شــێوە و رەنگیدا بكات، ئەوەتا جووتیارێك بە 
ناوی )مایر وۆركشــێر( لە ناوچــەی دیڤۆنی بەریتانیا لیمۆیەكی 
تــازەی پێگەیانــدووە كە رەنگی ســوورە، ترشییەكەشــی لە لیمۆی 
ئاسایی و رەنگ زەرد زیاترە و رەنگی سووری دەرەوەشی دەكرێت 

بۆ جوانكاری سەر مێزی ناندێن سوودی لێ ببینرێت.

- جلوبەرگ
هەندێ جار لە خەودا خۆت لەنێو جلی جوان و ســەیر و ســەمەرەدا 
دەبینــی و لــەلات ســەیر دەبــێ ئاخۆ چــۆن ئەو جلانەت لەبــەر كردووە 
و بــە چ شــێوەیەك هەڵتبــژاردوون، ئەگەرچــی لە خــەودا رەنگەكان بە 
جوانــی دیارناكــەون، بەڵام كاتێك خەوەكەت بــە بیر دێتەوە، دەزانی چ 
جۆرە جل و پۆشاكێكت لەبەر بووە. لێرەوە بابزانین مانای جلوبەرگ لە 
خەودا چییە. ئەگەر لە خەودا جلێكی جوان و پاك و شــیكت لەبەردا 
بــوو، مانــای ئەوەیــە دەوروبەرت لە هەڵســوكەوت و شــێوازی رەفتارت 
رازیــن، ئەگــەر لە خەودا جلێكی خراپ و دڕاوت لەبەردا بوو، مانای 
ئەوەیە لە نێو كێشــە و گرفتدایت و پێویســتیت بە چارەســەرە، ئەگەر 
لە خەودا كەســێك دەســتە جلی بۆت هێنا، یان جلوبەرگی پێشكەشــت 

كرد، مانای ئەوەیە كەسێك دەیەوێت لێت نزیك بێتەوە و 
لە هەستەكانت تێبگات، ئەگەر لە خەودا 

جلــت لەبــەر نەبــوو، مانای تووشــی 
نەخۆشــی و كارەســات دەبیتــەوە، 
ئەگەریــش كەســێك جلی تۆی 

دڕانــد، مانــای ئەو كەســە، 
نیــازی  كەســێك  یــان 
بەرامبــەرت  خراپــی 

هەیە.

زۆربەمــان ســەیری فیلمی كارتۆنیمان كــردووە، جار جارەش هەر بۆ 
خۆشــی وێنــەی كارێكتەرەكانــی نێــو فیلمــە كارتۆنییەكان بە دەســت 
دەكێشــێن و هــەر یەكێكیــش یەكێــك، یان دووانێك لە كەســایەتییەكانی 
فیلمــە كارتۆنەكانمــان بــە دڵــە، رەنگە جــار جارە بە خەیاڵتــدا هاتبێت 
كــە شــێوەی خۆت وەك شــێوەی ئەكتەرەكانی نێو فیلمــی كارتۆن بێتە 
بەرچــاو، ئەگەرچــی ئــەو كارە تەنیــا خەیاڵێكــە، بــەڵام وێنەكێــش و 

وێنەی خۆت بە كارێـــــــــــــــــــــــــــــــــــــــكتەری كارتۆنی ببینە

لیمۆی سوور !

خەوننامە

گۆزە 1/20 - 2/18
ماوەیەكە بێزاریت پێوە دیارە و لەگەڵ كەســانی دەوروبەر 
كێشــە و گرفتــت بــۆت درووســت بــووە، بــەڵام دیاریەكــی 
بەنرخــت پێشــكەش دەكرێــت لەلایــەن خۆشەویســتەكەتەوە، 
هــەر ئەمــەش دەئبێتە ســەرەتایەك بــۆ دووبــارە بەهێزبوونی 
پێوەنــدی ســۆزداریتان، دوای ئــەوەی كۆتایــی بــە گرفتی 

نێوانتان هات. 

نەهەنگ 2/19 - 3/20
بــا هەنگاوەكانــت بــۆ خــودی خــۆت بێــت باشــترە و 
هەوڵــی تــەواو بدە كەســانی دیكە كاریگەریان لەســەر 
كارەكانــت نەبــێ. ئــەو بێدەنگییــەی ئێســتا پەیڕەوی 
دەكەی، كەسی بەرامبەری خستۆتە بارێكی سەختی 
بیركردنــەوە. هــەر قســەیەكت هەیــە لێــی مەشــارەوە و 

راشكاوانە پێی بڵێ پێش ئەوەی لە دەستی بدەی.

كاوڕ 3/21 - 4/19
مەهێڵە كەس دەســتتێوەردانی ژیانی تایبەتیت بكات. 
نهێنییەكانــت بپارێــزە و ئــاگاداری پێوەندییەكانــت بــە. 
لەئێســتاوە هــەوڵ بــدە بــە شــێوەیەك وەڵامــی كەســی 
بەرامبــەر بدەیتــەوە كــە بــڕوات پــێ بــكات و لێــت زیــز 
نەبێت، بەهۆی ئەوەی ماوەیەكە وا هەست دەكات لەبیرت 

كردووە و چەند پرسیارێكت ئاراستە دەكات.

شێر 7/23 - 8/22
پێویســت نــاكات ئەوەنــدە بــە هەســتارییەوە لــە كێشــە و 
گرفتەكانــت بڕوانیــت، هەوڵبــدە بــە ســادەیی بــژی و دڵت 
گــەورە بــێ. ئەوەندە بەو شــێوەیە بیر لە خۆشەویســتەكەت 
مەكــەوە، لــە كاتێكــدا ئــەو هیــچ تاوانێكی نییــە تا دڵی 
بشــكێنیت. بە هۆی سەركەوتنیشــت لە پڕۆژەیەكی نوێدا 

دەستخۆشیت لێدەكرێت.

گوڵەگەنم 8/23 - 9/22
پەلــە كــردن لــە كارەكانــت تووشــی هەڵــە و گرفتــت 
دەكاتــەوە، هــەر بۆیــە هێمــن و ماوەیــەك ئــارام گرتــن 
داهاتوویەكــی چاكــی لــێ بــەدی دەكەیــت. دەبێــت 
زیاتــر بەهێــز بیت و ئــەو بڕیارانە كاریگەریت لەســەر 
دروســت نەكەن. ئەمە یارمەتیت دەدات لەداهاتوو ئەو 

شكستانەت دووبارە نەبنەوە.

تەرازوو 9/23 - 10/22
چارەســەری  هەوڵــی  و  جێگیــرە  كەســایەتیت 
گلەییــت  نزیكــت  كەســێكی  بــدە.  كێشــەكانت 
لێدەكات بەوەی هیچ هەواڵی ناپرســیت و ئەوت 
لەبیر كردووە، بە هەمان شــێوە هاوڕێكانت پێیان 
ســەیرە كە چۆن بە ماوەیەكی كەم گۆڕانكاریت 
بەســەردا هاتــووە، بۆیــان روون بكــەوە كــە ئەوانت 

لەبیر نەكردووە.

- لــەم وێنەیــەدا چەندیــن باڵنــدەی 
كۆتــر هــەن، هەوڵــدە ژمارەیــان دیاری 
بكەیــت و هەوڵبــدە هەڵــەش نەكەیــت 

لەگەڵ سێبەرەكانیان !

فێلكاری وێنە 

هەوڵبدە لە ریزكردنی ئەم كۆمەڵە 
پیتە، ناوێك دروست بكەی:

ئاسانكاری : ئاژەڵێكە. 

یاری پیت 

- دوو پیاو ئاواتی مانگ دەخوازن
یەكێكــە لــە تابلــۆ رۆمناســییەكانی گەورەوێنەكێشــی ئەڵمانــی 
)كاســپەر دەیڤیــد فریدریــش( كــە لــە ســاڵی )1774( لــە شــاری 
دریســدێنی ئەڵمانیا لە دایك بووە. ئەو هەمیشــە ویستوویەتی وەك 
وێنەكێشەكانی ئەو سەردەمەی خۆی بە كاری نایاب دەربكەوێت، 
تا ئەو كاتەی دەبێتە خاوەن ئەو تابلۆیەی كە هەموو وێنەكێشەكانی 
ســەردەمی خۆی سەرســام كرد. ئەو تابلۆیەی بە ناوی )دوو پیاو 

ئاواتــی مانــگ دەخوازن(ـــە كە لە ســاڵی )1830( كێشــاویەتی، 
دوای ئــەوەی چەندیــن بەرهەمــی دیكــەی هەبووە، بــەڵام ئەوەیان 
بووە جێگەی سەرســامی زۆربەی خەڵكی شــارەزا و وێنەكێشــان، 
وێنەكــە بــە درێــژی )43 ســەنتیمەتر بــە پانی 34 ســەنتیمەترە(، 
دواجار بە نرخی )220( هەزار دۆلار فرۆشراوە، بە تابلۆی زەیتی 
و نەخێنشــراوە و لەســەر ماددەی كانەڤاس چێ كراوە، كاســپەر لە 

ساڵی 1840 كۆچی دوایی كردووە.

هونەرمەندێكــی بەڕازیلــی ئــەو ئەركەی گرتۆتە ئەســتۆ، وێنەی ئەو 
كەسانەی دەیانەوێ خۆیان لە شێوەی كارتۆندا ببینن، ئەویش وێنەیان 
دەكێشــێت، هەمــان شــێوەی خــۆت بۆ دەكێشــێت، ئەو وێنەكێشــە ناوی 
)خۆلیانــۆ ســیزار(ە، هەر كەســێك بیەوێت شــێوەی خــۆی وەك كارتۆن 
ببینێت، ئەو وێنەكێشە ئەو كارەی بۆ دەكات تەنانەت وەك ئەوەی خۆت 

كارێكتەرێكی راستەقینەی نێو فیلمە كارتۆنییەكان بیت.

وێنەی خۆت بە كارێـــــــــــــــــــــــــــــــــــــــكتەری كارتۆنی ببینە

سئكا

تابلۆ

گا 4/20 - 5/20
بڕیــاری بەپەلــە هۆكارێكــە بــۆ شكســت و گرفــت لــە 
كارەكانــت، هەوڵــی زیاتــری بــدە بــۆ ئــەوەی لــە كارەكانــت 
ســەركەوتوو بێــت. نهێنییەكانــی هاوڕێكەت لای كەس باس 
مەكــە، چەنــد كەســێك دەیانەوێــت پلانێــك دژی هاوڕێكەت 

دابنێن و داوات لێدەكەن كە نهێنیەكانی ئاشكرا بكەیت، چیتر 
هیچ قسەیەكی گرنگ لای ئەو كەسانە باس مەكە.

دووانە 5/21 - 6/20
بە قســەی كەســانی دیكە هەڵمەچۆ. هەوڵبدە زیاتر 
خۆڕاگر بیت. ماوەی داهاتووت بەرەو ســەختی دەچێ 
و ئاگاداری رەوشــی خۆت بە. ئەگەر هاوســەرت نییە 
و ناشتوانیت بەرگەی دووری خۆشەویستەكەت بگریت، 
ئەوا باشترین شت ئەوەیە ژیانی هاوسەری پێكبهێنن، ئەم 

هەفتەیە بەهۆی سەرقاڵ بوونت بە چەند كارێكی گرنگەوە 
زۆر ماندوو دەبیت.

قرژاڵ 6/21 - 7/22
هەمیشــە بیــر لــە ســاتە خۆشــەكان بكــەوە و خراپتریــن 
ئەگەریــش بــۆ ژیانــت دابنێ، چونكە ژیــان بەرزی و نزمی 
تێدایە. بەرپرســیاریەتیت زیاتــر دەبێت، ناكرێت وەك جاران بە 
ئاســانی هەموو شــتێك لە بەرژەوەندی تۆدا بێت، هەرچەندە 

ئەمــە دەبێتــە هــۆی ئــەوەی بڕوات بــە تواناكانــت زیاتر بێت و 
دەستكەوتی زیاتر بەدەست بێنیت.

دووپشك 10/23 - 11/21
رەنگدانەوەی كەسانی دیكە لەسەرت كێشەت بۆت 
دروســت دەكات، لــە لاســاییكردنەوە دووربكەوە. ئەم 
ماوەیە هەست بە بێزاری دەكەی، بەڵام بۆ كاتێكی 
كەمــە و كۆتایــی پێدێت. ئەگەر كەســانی خاوەنی 
ئــەم بورجــە ئارەزوویان لە پێوەندی ســۆزداری هەیە، 

ئەوا ئەو پێوەندییە لە رێگەدایە.

كەوان 11/22 - 12/21
گرنگــی بــە هەنگاوەكانــت بــدە و كەســانی نزیكیشــت 
فەرامــۆش مەكــە. بڕیــاری چارەنووسســاز بــۆ كاتێكی 
دیكــە دوابخــە. گــوێ لە قســەی بەرامبەرەكەت بگرە و 
وا هەســت مەكــە هەمــوو كاتێــك قســەی خۆت راســتە، 
ئــەو كات بە شــێوەیەكی زانســتی بەراوردیــان بكە و بۆت 
دەردەكەوێت كە بیروبۆچونی بەرامبەرەكەشت زۆر گرنگە.

گیسك 12/22 - 1/19
ئاراستەی بڕیارەكانت با زیاتر بەرەو كێشە و گرفتەكانت 
بێت، نەوەك بۆ هەســت و ســۆز بەكاریان بهێنێت. بڕوا بەو 
قسانە مەكە كە دژی كەسی نزیكت دەكرێن و دوورن لە 
راستی. دەبێت زیاتر هەوڵ بدەی بۆ گەیشتن بەو شتەی 

ماوەیەكــە خەونــی پێــوە دەبینــی. چاوەڕوانــی هەواڵێكــی 
خۆش بە لە ناوەڕاستی ئەم هەفتەیەدا.


